
Xalq qəzeti 919 iyul 2025-ci il, şənbə

Mİ//İ MƏT%8AT ± 150
18�5-ci il iyul ayının 22-də Azər-

baycan dilində nəşrə başlayan, 18��-ci 
il avqust ayının 18-də son nömrəsinin 
çapı ilə 25 aylıq fəaliyyətini dayandı-
ran ³Əkinçi´ qəzeti milli mətbuatı-
mızın özül tarixini yazdı. %u qəzetin 
ilk milli mətbu nəşr kimi fəaliyyətə 
başlaması mədəni tariximizə onun tə-
sisçisi və baş yazarı Moskva 8niversi-
tetinin məzunu, %akı gimnaziyasının 
təbiət müəllimi, �� yaşlı maarifçi zi-
yalı +əsən bəy =ərdabinin həyat mis-
siyasının ən yaddaqalan hadisəsi kimi 
daxil oldu. 

Həsən bəy xalqımız üçün yeni başlan-
ğıc olan bu işə ± qəzet buraxılışına ana dili-
ni öyrədən bir məktəb kimi baxırdı� “Qəzet 
və ya jurnal oxumaq insanı dünyadan xə-
bərdar edir, öz dilini öyrədir”. “Əkinçi”nin 
meydana gəlməsində Həsən bəy Zərdabi 
ilə yanaşı, X,X əsrin ikinci yarısında Azər-
baycanda intişar tapmağa başlayan maarif-
çilik mühitinin, onun yaranmasına təkan 
verən ictimai-siyasi proseslərin oynadığı 
rolu da qeyd etməyi lazım bilirik. Böyük 
maarifçi, türk-müsəlman xalqlarını əhatə 
edəcək əlifbanın nəinki ən qızğın təbliğat-
çısı, yeni əlifba layihəsinin müəllifi Mirzə 
Fətəli Axundovla başlanan, Azərbaycan ic-
timai şüurunda özünü hiss etdirən renesans 
mərhələsinin diqtə etdiyi məqamları unut-
mamağı vacib sayırıq. 

Təhsil sahəsində, xüsusilə imperiya 
hüdudlarındakı xalqların təhsilə təşviqi 
ilə bağlı mərkəzi hakimiyyətin yürütdüyü 
işıqlı siyasətin nəticəsində məktəblərdə ana 
dilində tədrisin həyata keçirilməsi işi ləng 
də olsa olsa gedir, renesasnsın dayanıqlı-
lığını təmin edirdi. Yeri gəlmişkən, Azər-
baycan dilində fəaliyyətə başlayan dünyə-
vi məktəblərin ilk rüşeymləri ölkəmizdə 
məhz X,X əsrin 60-cı illərində gözə də-
yirdi. Bütün bunlar milli burjuaziyamızın 
formalşma mərhələsini yaşayan Azərbay-
canın dialektik inkişafında mühüm sayılan 
amillər idi. Buna görə də cəsarətlə milli 
mətbuatımın yaranmasını X,X əsrin ikin-
ci yarısı üçün gözlənilən hadisə adlandıra 
bilərik. Ola bilər ki, o, 1875-ci ilin yayında 
deyil, bir, iki, hətta beş il tez və yaxud gec 
baş verəydi, o da tamamilə mümkün idi ki, 
həmin nəşrin təsisçisi Həsən bəy Zərdabi 
deyil, başqası da ola bilərdi. Amma reallıq 
odur ki, bu möhtəşəm hadisənin baş ver-
məsi üçün zəmin yaranmışdı.

“Əkinçi”nin ilk nömrəsindəki baş 
məqalədə qəzetin təsisçisi və redaktoru 
Həsən bəy Zərdabinin yazdığı məqalədə 
nəşrin məramnaməsinə diqqət çəkilir, ma-
terialların “Daxiliyyə xəbərləri”, “Əkin 
və ziraət xəbərləri”, “Tazə xəbərlər”, 

“Elanlar” rubrikası altında gedəcəyi qeyd 
olunurdu. Qəzetin bir neçə nömrəsinin 
çapından sonrakı nömrələrində digər rub-
rikaya ehtiyac yarandı. Bu, “Məktubat” 
rubrikası idi və bu bölümdə verilən yazı-
larda nəhayətsiz görünən imperiya sərhəd-
ləri daxilində, əsasən soydaşlarımız yaşa-
yan məkanlardan istənilən şəxs ictimi rəy 
üçün əhəmiyyət kəsb edən hadisələrdən və 
yaxud insanlarımızı tərəqqidən saxlayan 
məsələlərdən söz açılırdı. 

“Əkinçi” qəzetində mövzuların rən-
garəngliyinin artması ilə yanaşı, Azərbay-
can jurnalistikasında ilkin ənənələr də or-
malaşırdı. Bu prosesdə dramaturgiyamızın 
banisi böyük Mirzə Fətəli Axundov, şair 
Seyid Əzim ùirvani, Səid Ünsizadə, Nəcəf 
bəy Vəzirov, Qarabağ xanlarının nəslindən 
olan Əsgər ağa Gorani, Əhsənül Qəvaid və 
digər “Milləti ± islami qəÀətdən ayıltmaq 
istəyən”, bunun üçün özündə potensial 
görən və həmin potensialı cəmiyyətdə eti-
raf edilən azsaylı ziyalılarımız qoşulmuş-
du. 

“Əkinçi” meydana qədəm badığı 
məqamdan ancaq bir cəbhədə döyüşmür-
dü. Onun döyüşdüyü insanlar təkcə milləti 
buxovda saxlamağın elmsizlik, cəhalət ol-
duğunu bilən və bunu aradan qaldıranlarla 
ölüm-qalım savaşına çıxanlar deyildi. Hə-
min əsrin 20-ci illərinin sonlarında Rusiya 
imperiyasının uzağagedən planlarına he-
sablanan və buna görə də Güney Qafqa-
za, xüsusilə İrəvan xanlığının ərazilərinə 

köçürülən erməni millətindən olan insanlar 
milli münaqişənin ocaqlarını yaratmaqda 
idilər. Oxşar proseslərdə olduğu kimi, bu-
nun “tarixi kökləri”nin ideoloji əsasları ya-
radılırdı və bu işi erməni ziyalıları arasında 
görmək istəyənlər kifayət qədər tapılırdı.

Belə “millətsevərlərdən” biri, erməni 
millətindən olan, Moskvada doğulub bö-
yüsə də, TiÀisdə qərarlaşan Qriqori Artsru-
ni idi. Onun təsis etdiyi, özünün redaktor-
luğu ilə 1873-cü ilin fevral ayından nəşrə 

başlayan “Mşak” qəzetinin qəzetin 14-cü 
nömrəsində “Qandzak” �tarixən azərbay-
canlılara aid olan Gəncə həmin yazıda belə 
təqdim edilirdi� sakinlərinin aborigen əha-
lisinin ermənilər olması ilə bağlı dərc edil-
miş “araşdırma yazısı”nda mahalda əsasən 
ermənilərin yaşadığı iddia edilirdi� “Onlar 
öz ana dili ilə sıx bağlıdırlar, həm də qon-
şularının dilində yaxşı danışırlar� xalq öz 
kilsəsinə sadiqdir, kilsə adət-ənənələrini 
qeyrətlə qoruyur, milli xeyriyyə işlərini 
hərarətlə, səxavətlə dəstəkləyir”. 

Millətçi redaktor sonra bildirirdi ki, 
burada türklərin sayı 1800 nəfərdir, ermə-
nilərdən çoxdur, lakin təsir gücündə deyil. 
Onların həyat tərzi Asiya tayfalarına xas-
dır. Onların sosial dünyagörüşünü qiy-
mətləndirmək artıqdır, lakin onların təhsil 
vəziyyətinin son dərəcə əlverişsiz olduğu-
nu qeyd etmək lazımdır. Onların yeganə 
məktəbi məsciddir. Mirzə və ya molla bir 
neçə oğlanı başına yığıb kobud səslə yerdə 
oturan oğlanlara dərs keçirlər. Onlar nə öy-

rənirlər" dox dəhşətli keyfiyyətlər...
Oxşar mövzuda yazılaraq qəzetdə dərc 

edilən məqalələr təkcə yazı müəlliÀərinin, 
heç o yazıları sifariş verərək redaktə edən, 
nömrəyə qoyan redaktorun da deyil, ümu-
milikdə, dar Rusiyası mərkəzi hakimiy-
yətinin siyasətini əks etdirirdi. “Əkinçi” 
v ə onun redaktoru Həsən bəy Zərdabinin 
“Mşak”ın fəaliyyətindən azından xəbərdar 
idi və dəfələrlə erməni publisisti kəskin 
məzəmmət və tənqid etmişdi.

“Əkinçi”nin 8 oktyabr 1876-cı il tarixli 
nömrəsində azərbaycanlılar barədə xarak-
terik olmayan rəy formalaşdırmağa çalışan 
ermənidilli mətbu orqanın paylaşdığı xə-
bər olduğu kimi təqdim olunur� “Ermənilə-
rin �Mşak� qəzetinə Axalkalak şəhərindən 
yazırlar ki, müsəlmanlar oğurluğu zur-
na-qabal ilə eləyirlər. Bir dəstə adam gəlin 
aparırıq deyibən gedib gələni soyur”.

“Əkinçi”nin nömrələrini vərəqlədikcə 
millətimizə atılan daşları, edilən iftiraları 
cavablandıran gənc redaktorun qəlbində 
püskürən etiraz açıq-aydın görünməklə 
bərabər, onun səbr ilə verdiyi cavablara 
heyrət etməyə bilmirsən. Belə cavabların 
biri qəzetin 17 fevral 1877-ci il tarixdəki 
sayında, Həsən bəyin yazdığı məqalədə 
belə təqdim edilir� “Bizim qəzetin 24-cü 
nömrəsində qurban bayramının əsl mətləbi 
barəsində yazılan daxiliyyəni TiÀis şəhə-
rində erməni dilində çap olunan �Mşak� 
qəzeti erməni dilinə tərcümə elədib, basdı-
rıbdır. Heç görülübdür ki, bizim zəmanədə 
elm oxumuş adam xalqı Məkkəyə getməyə 
təhrik edə və ittihadi-islam fikrinə düşə və 
ittihadi-islam heç məqdurdurmu" Xüləsa, 
bu tövr çox danışıb axırda deyir� neçə yüz 
ildir ki, İslam ətrafında olan erməni, gür-
cü və qeyri tayfaları güc ilə İslam edib və 
indi siz bu qədər tayfaları ittihadi-islam 
ilə birləşdirmək istəyirsiniz... Yox, qayta-

rın bizə ki, bizim zəmanə elm zəmanəsidir 
və biz elm sahibiyik və elm təhsil etməyə 
qabiliyyətiniz var. Bizim qardaşlarımızı ki, 
keçmişdə onları cəbrən İslam eləmisiniz, 
verin bizə”.

Həsən bəy Zərdabi Arsruni kimi “zi-
yalıların”, “millətsevərlərin” xalqını hara 
qədər aparacağını görür və onların bu təş-
viqinin elmli kəslər üçün ayıb olduğunu 
qələmə alır� “Ey cənab Arsruni �zikr olan 
qəzetin münşisinin adıdır�, əgərçi cəna-
bınız doğru buyurursunuz ki, zəmanəmiz 
elm zəmanəsidir və bu halda ermənilər 
bizdən artıq elm təhsil etməyə rağibdirlər, 
amma neçə yüz ildir ki, biz ermənilər ilə 
qonşuluq edirik, indi cənabınıza eyb deyil-
mi ki, bizim aramızda ədavət salırsınız"!” 

Zərdabinin 18 avqust 1877-ci il tarixli 
nömrəsində “Təzə xəbərlər” rubrikasın-
da dərc etdirdiyi replikada bunu görmək 
mümkündür� “Mşak� qəzetinə Badkubə-
dən yazırlar ki, bizim şəhərin erməniləri 
Üçkilsədə olan erməni patriarxına ərizə 
göndəriblər ki, cənab patriarx Rusiyada 
sakin olan ermənilərin adından padişa-
hi-imperaturi-əzəmdən təvəqqe eləsin ki, 
Osmanlı dövlətinə tabe olan ermənilərin 
onlara olan zülmdən xilas etməkdən ötrü 
slavyan tayfasına alınan ixtiyarları onlar 
üçün də alsın və barədə �Mşak� qəzetindən 
iltimas ediblər ki, bu ərizəni çap edib, er-
mənilərə məlum eləsin ki, qeyri şəhərlər-
də olan ermənilər də cənab patriarxa belə 
ərizə göndərsinlər”.

“Əkinçi” və onun yaradıcı heyəti, baş-
da qəzetin redaktoru Həsən bəy Zərdabi 
olmaqla istər qəzetin nəşr olunduğu döv-
rlərdə, istərsə də qəzet maliyyə sıxıntısı 
səbəbindən çapını dayandırdığı zamanlar-
dan sonrakı zamanlarda öz missiyalarını 
± Xalq və Vətənə xidmət etmək borcunu 
ömürlərinin sonuna qədər ləyaqətlə da-
vam etdirdilər. Onlar atdıqları addımların 
dəyərinin illər keçəndən sonra veriləcəyinə 
o qədər əmin idilər bu əminliyə bütün za-
manların oxucusunun heyrətlənmsi belə, 
heyrətamiz görünür.

Onlar keçdikləri yolu belə xarakterizə 
edir və gələcək nəsillərin qarşısında əbə-
di öhdəliyi səsləndirirdilər� “Ey qardaş-
lar, rəva deyil ki, bircə qəzetimiz var ki, 
�Əkinçi� olsun, sizə “Əlif Leyla” dərsi 
desin. Bu halda müsəlman milləti tufana 
düşmüş təkidir ki, hər ləpə onların bir his-
səsinin aparıb qərq edir.... Qardaşlarınızın 
qərq olmağına baxa-baxa inək irəlidən ye-
diyi xörəyi köyşəyən kimi Rüstəm Zalın 
nağılını oxuyub keçmişdə olanların qüvvə-
tilə fəxr edək və öz qərq olmağımıza əlac 
eyləməyək”.

³Əkinçi´nin milli gerilik və  
erməni millətçiliyi ilə mübarizəsi

Azərbaycan elmi və elmi mediası
%ugünlərdə ölkəmizdə milli mət-

buatımızın yaranmasının 150 illik yu-
bileyi ümumxalq təntənəsi kimi qeyd 
edilir. %u, səbəbsiz deyil. Azərbaycan-
da ilk anadilli qəzetin nəşr edilməsi 
təkcə Murnalistika tariximiz üçün de-
yil, ictimai fikrin milli oyanış və ma-
ariÀənmə mərhələsinə qədəm qoyması 
baxımından da taleyüklü hadisə sayı-
lır.

Azərbaycanda milli mətbuatın təmə-
linin 1875-ci ildə Həsən bəy Zərdabinin 
redaktorluğu ilə nəşrə başlayan “Əkinçi” 
qəzeti ilə qoyulması çoxminillik mədəni 
inkişaf tariximizdə yeni bir sahənin ± jur-
nalistikanın ictimai fəaliyyət meydanına 
daxil olması ilə əlamətdar olub. Sonrakı 
illərdə milli ziyalılarımız bu yolu hədsiz 
çətinliklərə sinə gərməklə davam etdirərək 
“Ziya” - “Ziyayi-Qafqaziyə”, “Kəşkül”, 
“ùərqi-rus”, “Həyat”, “Molla Nəsrəddin”, 
“İrşad”, “Tazə həyat”, “Həqiqət”, “Açıq 
söz” kimi mədəni inkişafı, milli toparlan-
manı, istiqlal məfkurəsini ərsəyə gətirən 
çoxsaylı qəzet-jurnallar buraxmışlar. Belə-
liklə X,X əsrin son rübündə ilk qəzeti işıq 
üzü görmüş Azərbaycan XX əsrə milli 
mətbuatını inkişaf etdirən məmləkət kimi 
daxil olub.

Milli mətbuat tarixində ümummilli 
nəşrlərlə yanaşı, sahə və bölgə nəşrlərinin 
buraxılışı da önəmli yer tutur. Bu baxım-
dan elmi jurnalistikamız da yaranıb inkişaf 
edib, ölkəmizdə ziyalı nəşri kimi populyar-
lıq qazanıb. Azərbaycan elminin baş qərar-
gahı və tədqiqat təsisatları şəbəkəsi olan 
Milli Elmlər Akademiyasının �AMEA� 
mətbuat xidməti və media resursları onil-
liklər boyu elmi biliklərin geniş kütlələrə 
çatdırılmasında, intellektual düşüncənin 
cəmiyyətə inteqrasiyasında və sahənin 
informasiya tələbatının ödənilməsində 
önəmli vəzifələr yerinə yetirib.

Hazırda AMEA-nın İctimaiyyətlə 
əlaqələr, mətbuat və informasiya şöbəsi bu 
missiyanı yeni dövrün çağırışlarına uyğun 
şəkildə davam etdirir. ùöbə ölkədə elmi 
informasiya təminatının mühüm mərkəzlə-
rindən birinə çevrilib və cəmiyyətin elmi 
məlumatlara çıxış imkanlarını daha da ge-
nişləndirməyə xidmət edir.

Yubileyə hazırlıq və onun yekun mər-
hələsində gündəmə gətirilən mövzulardan 
biri də ölkəmizdə mətbuatın inkişafına ulu 
öndər Heydər Əliyevin müstəsna diqqət və 
qayğı göstərməsi, bu siyasəti onun ən la-
yiqli varisi Prezident İlham Əliyevin yük-
sək səviyyədə davam etdirməsidir. Haqlı 

olaraq vurğulanır ki, Ümummilli lider 
hakimiyyətdə olduğu hər iki dövrdə jur-
nalistikanın cəmiyyətin inkişafında rolunu 
yüksək qiymətləndirmiş, kütləvi informa-
siya vasitələrinin maddi-texniki bazasının 
möhkəmləndirilməsi istiqamətində ardı-
cıl tədbirlər həyata keçirmişdir. Prezident 
 İlham Əliyevin milli medianın inkişafına 
göstərdiyi dövlət dəstəyi, çağdaş jurna-
listikanın problemlərin həlli istiqamətin-
də atdığı addımlar, imzaladığı fərman və 
sərəncamlar jurnalistlərimizin dövrün ça-
ğırışlarına uyğun fəaliyyət göstərmələrinə 
əlverişli şərait yaradıb.

Ölkə Prezidenti İlham Əliyevin milli 
medianın Azərbaycanın ictimai-siyasi və 
mədəni həyatındakı yerini, mədəniyyətin, 
maarifçiliyin inkişafında rolunu, müasir 
cəmiyyət quruculuğu və ölkəmizin bey-
nəlxalq nüfuzunun daha da yüksəldilməsi 
sahəsində töhfələrini nəzərə alaraq, Azər-
baycan milli mətbuatının 150 illik yubile-
yinin geniş qeyd olunması haqqında sərən-
cam imzalaması jurnalistikamızı mədəni 
tariximizə, bugünümüzə və gələcək hədəf-
lərimizə daha həssas və sayğılı bir duruma 
gətirib. Bununla əsryarımlıq milli jurnalis-
tikamız bir daha xalqımıza hesabat verir, 
özünün məsul sabahlara qanadlandırır.

2025-ci il ölkəmizdə həm də Azərbay-
can Milli Elmlər Akademiyasının 80 illik 
yubileyinin qeyd olunması ilə əlamətdar-
dır. Həm AMEA-nın yubileyi, həm də mil-
li mətbuatımızın 150 illiyi ölkəmizin intel-
lektual və ictimai-mədəni inkişaf tarixində 
mühüm hadisə kimi qiymətləndirilir. Bunu 
nəzərə alan 

Prezident İlham Əliyev bu il martın 18-
də “Azərbaycan Milli Elmlər Akademiya-
sının 80 illiyinin qeyd edilməsi haqqında” 
da sərəncam imzalamışdır. AMEA-nın 80 
illik yubileyinin yüksək səviyyədə qeyd 
edilməsini təmin etmək məqsədilə AMEA 
Rəyasət Heyətinin qərarı ilə komissiya ya-
radılmış və tədbirlər planı müəyyən edil-
mişdir. 

Bu istiqamətdə qəbul edilən qərarlar 
AMEA-nın İctimaiyyətlə əlaqələr, mət-
buat və informasiya şöbəsinin qarşısına 
da mühüm, daha məsuliyyətli vəzifələr 
qoymuşdur. ùöbəmiz dövri nəşrlər sekto-
ru və elektron informasiya sektoru olmaq-
la, bir neçə istiqamətdə fəaliyyət göstərir. 
Burada AMEA-nın ölkə və beynəlxalq 
səviyyəli nüfuzlu elmi qurumlarla əmək-
daşlığı və elm sahəsində birgə fəaliyyətin 
təşkili, Akademiyanın institut və təşkilat-
larının ictimaiyyətlə əlaqələrinin qurul-
ması, AMEA-nın ictimaiyyətlə və kütləvi 
informasiya vasitələri ilə münasibətlərinin 
təşkili, Akademiyanın tədbirlərində yerli 
və xarici KİV nümayəndələrinin iştirakı-
nın təmini istiqamətində ardıcıl tədbirlər 
həyata keçirilir. Bu fəaliyyətlər çərçivəsin-
də azərbaycançılıq ideologiyasının təbliği, 
milli-mənəvi dəyərlərin qorunması və döv-
lətçilik ənənələrinin yaşadılması da mü-
hüm yer tutur.

AMEA-nın prezidenti, akademik İsa 
Həbibbəyli İctimaiyyətlə əlaqələr, mətbuat 
və informasiya şöbəsinin fəaliyyətinə xü-
susi önəm verir, şöbənin həyata keçirdiyi 
tədbirləri daim diqqət mərkəzində saxlayır. 
AMEA prezidentinin bilavasitə rəhbərliyi 
ilə müasir dünya reallıqlarına və ölkə Pre-
zidentinin çağırışlarına əsaslanan yeniləş-
mə prosesləri və islahatlar, humanitar və 
ictimai elmlər sahəsinin inkişafı istiqamə-
tində əldə olunan nailiyyətlər, mühüm 
elmi nəticələr, Akademiyanın beynəlxalq 
əlaqələri və s. AMEA-nın media orqanla-
rı vasitəsilə hərtərəÀi şəkildə işıqlandırılır, 
cəmiyyətdə böyük maraq doğurur.

Bundan başqa, AMEA-nın preziden-
ti, akademik İsa Həbibbəyli və qurumun 
digər rəhbər şəxslərinin mediada çıxışla-
rını, mətbuat konfranslarını, ictimaiyyətlə 
görüşlərini təşkil etmək, əlaqələndirmək, 
AMEA-nın prezidentinin, vitse-prezident-
lərin, institut və müəssisə direktorlarının 
işgüzar xarakterli səfər və görüşlərini ic-
timaiyyətə çatdırmaq da şöbənin fəaliyyət 
istiqamətlərinə daxildir.

Azərbaycanın ilk veb-saytı olan scien-
ce.gov.az isə 1995-ci ildən fəaliyyət göstə-
rir. 30 yaşını qeyd edən science.gov.az 
ölkəmizdə elmi jurnalistikanın inkişafında 
müstəsna xidmət göstərib. Azərbaycan, 
rus və ingilis dillərində yayımlanan por-
tal haqlı olaraq müasir dövrün elektron 
“Əkinçi”si hesab olunur. Ölkəmizdə elm 
sahəsində həyata keçirilən dövlət siyasə-
tinin əsas informasiya mənbəyi kimi döv-
lətin elm sahəsindəki strateji siyasətini və 

bu istiqamətdə atılan mühüm addımları 
ictimaiyyətə ötürür. Burada AMEA-nın 
institut və təşkilatlarının fəaliyyətinə dair 
analitik məqalələr, mühüm elmi nailiyyət-
lər, müxtəlif səpkili tədbirlər işıqlandırılır.

Bundan əlavə, İctimaiyyətlə əlaqələr, 
mətbuat və informasiya şöbəsi elmin təb-
liği istiqamətində müxtəlif multimedia im-
kanlarından istifadə edir. ùöbənin tabeli-
yində olan Yutub kanalı, Feysbuk səhifəsi, 
“X” platforması daim yenilənir, əhatə da-
irəsi genişləndirilir və beynəlxalq arenaya 
çıxış imkanları artırılır.

“Elm TV” vasitəsilə aparıcı alim və 
ziyalılar, gənc tədqiqatçılarla müsahibələr 
yayımlanır, onlar cəmiyyətə tanıdılır, mü-
hüm elmi nəticələr və beynəlxalq əmək-
daşlıq əlaqələrinə dair məlumatlar işıqlan-
dırılır. İnteraktiv formatda təqdim olunan 
video-müsahibələr və elm sahəsində baş 
verən dəyişikliklərə dair hazırlanmış süjet-
lər, elmi biliklərin vizual və daha cəlbedici 
formada çatdırılmasına imkan yaradır. Bu 
da cəmiyyətin elmə marağının artırılması-
na, elmi biliklərin geniş auditoriyaya təq-
dim olunmasına xidmət edir.

Hazırda şöbənin hazırladığı “Elm və 
həyat” elmi-populyar jurnalı isə 1961-ci 
ildə təsis olunub. Fəaliyyət göstərdiyi 65 
il ərzində jurnal Azərbaycan elminin tanı-
dılmasında, elmi biliklərin geniş ictimaiy-
yətə çatdırılmasında böyük rol oynamışdır. 
-urnal bu gün də Azərbaycanın tarixi, ədə-
biyyatı, etnoqrafiyası, eyni zamanda fizi-
ka, kimya, astronomiya, kibernetika və s. 
elm sahələrinə aid yeni məlumatları, əldə 
edilmiş mühüm elmi nəticələri, dünya elmi 
yeniliklərini, müxtəlif elm sahələrinə aid 
tədqiqat materiallarını oxuculara təqdim 

edir.
AMEA Rəyasət Heyətinin həftə-

lik mətbu orqanı olan “Elm” �“ɇɚɭɤɚ”, 
“Science”� qəzeti də nəşrə başladığı 1984-
cü ildən elmin təbliği istiqamətində və elm 
ictimaiyyəti ilə cəmiyyət arasında intel-
lektual körpü rolunu uğurla yerinə yetirir. 
Azərbaycan, rus və ingilis dillərində işıq 
üzü görən nəşrdə Akademiyanın müxtəlif 
institutlarında və elmi müəssisələrində əldə 
olunan elmi-tədqiqat nəticələri, ixtiralar və 
digər yeniliklər haqqında məlumatlar veri-
lir. Görkəmli alimlərlə müsahibələr, onla-
rın elmi irsi və fəaliyyəti barədə məqalələr, 
eyni zamanda tanınmış alimlərin həyat və 
yaradıcılıq yolu ilə bağlı materiallar yer 
alır.

Azərbaycan mətbuatının 150 illik yu-
bileyi ərəfəsində əminliklə deyə bilərik ki, 
Azərbaycan Milli Elmlər Akademiyasının 
mətbu orqanları da bu sahənin inkişafı-
na əhəmiyyətli töhfələr verir. AMEA-nın 
mətbu nəşr və informasiya yayım fəaliy-
yəti təkcə elmin təbliği ilə məhdudlaşmır, 
eyni zamanda milli mətbuatın peşəkarlaş-
ması, intellektual məzmunla zənginləşməsi 
və cəmiyyətin maariÀənməsi istiqamətində 
mühüm rol oynayır. Bu mənada AMEA-
nın media təmsilçiləri olaraq biz də milli 
mətbuatımızın yubileyini qürurla qeyd 
edirik.

ùöbəmizin əməkdaşlarından İlham Alı-
yev, Nərgiz Qəhrəmanova, Qaliyə Əliyeva, 
Nəzmin Cəfərova, Ruslan Kərimov, Sərvan 
Kərimov, ùamama Qəhrəmanova, Leyli 
Namiqqızı, Reyhan Məcidli, Aqil Məhər-
rəmov, Fərid Həşimov, Xaqani Rzaquli-
yev, AMEA-nın institut və təşkilatlarının 
ictimaiyyətlə əlaqələrə məsul şəxslərindən 
Vüsalə Rafiqqızı, Vüqar Məmmədov, Gül-
nar Səma, Sevda Mehrəliyeva, Mina İb-
rahimova, Zakir Muradov və başqaları bu 
gün Azərbaycanda elmi jurnalistikanın fəal 
nümayəndələri kimi tanınırlar.

AMEA-nın İctimaiyyətlə əlaqələr, mət-
buat və informasiya şöbəsi olaraq bundan 
sonra da böyük inamla fəaliyyətimizi da-
vam etdirmək, elmin təbliği, elmi biliklərin 
cəmiyyətə çatdırılması və elm ilə ictima-
iyyət arasında sağlam informasiya körpü-
sünün qurulması istiqamətində səylərimizi 
daha da gücləndirmək əzmindəyik.

